
128 bikote
artean
tolosarrek
jantzi dute
txapela nagusia

Joxe Mari Beldarrainek eta
Paul Martinek osatutako
bikoteak irabazi zuen
larunbatean Anoetan
jokatutako 
Euskal Herriko mus
txapelketa  //4

Hamabi
onenen artean
lehen pausoak
eman dituzte
eskualdekoek

Karidadeko Bentakoek
Ereñotzukin lehiatu eta
maila oneko saioa eskaini
zuten; Erniarraitz 1en
kontra, 7 astoren gainean
taldeak maila altuko saio
parekatua osatu zuen  //3



Gaur egun modan jarri den gau-
za bat eramango dut, eta ea zer
moduz moldatzen naizen.
Publikoarekin hartu-eman
zuzena izateko aukera izango
duzu horrelako saio batean,
ezta?
Zigor izango da laguntzeko, bai-
na abesti batzuk bakarrik joko di-
tut. Ea harreman zuzen hori lor-
tzen dudan jendearekin.  
Ia bakarlari moduan zoaz, eta
ez da oso ohikoa ikustea triki-
tilari bat bakarlari moduan.
Ez, horregatik ikusten dut berria
izango dela. Badut zortea gitarra
ere jotzen dudalako, eta instru-
mentuak tartekatuko ditut. 
Kontzertu intimoaren kutsua
izango du, edo Zigor DZrekin
joanik, mugimendu gehiago
izango du?
Zerbait izango da mugitua, bai-
na gehienbat intimoa dela esan-
go nuke. Nire bizitzari errepaso
txiki bat emango diogu eta aspal-
diko kantuak ere izango dira. 
Uste duzu formatu horretan
musika gehiago iristen dela
jendearengana?
Bai, azkenean musikari baten-
tzat erronka da talde batekin ohi-
tuta dagoenean bakarrik joatea
horrelako lekuetara. Erronkak
atsegin ditut. Beti nago musika
ezberdina entzuten, musika ez-
berdina konposatzen. Esne Bel-
tzan pixka bat ezberdina duguna
hori da, musika oso ezberdina
egiten dugula, abesti bat bestea-
rekin konparatuz. Eta hau ere
beste erronka bat da, horrelako
plaza batera joatea. Baina esan
dizudan moduan, egin ditugu
horrelakoak ere. 
Eta nola sentitzen duzu musi-
ka horrelakoetan? Zure aho-
tsa ere nabarmenago entzun-
go da.
Bai, baina abesti instrumentalak
ere egingo ditut. Esan bezala,
ezohikoa da ni horrela ikustea.
Dagoeneko batzuk egin ditut, eta
gainera nik uste dut jende dezen-
te joango dela lehen formatu ho-
netan ikusi nauena.   
Alegian aurretik izan zara,
Esne Beltzarekin adibidez?
Alegian Etzakit taldearekin jo
nuen Gaztetxean. Espero dut
egunen batean berriro ere joatea,
Esne Beltzarekin edo. Oso kuttu-
na dut Alegiako Gaztetxea. Urte
asko pasa eta gero berriro ere
Alegian izango gara.

GAIZKA PEÑAFIEL

«Zerbait berria
egingo dugu,
ezberdina»
XABI SOLANO MAIZA
MUSIKARIA

Imanol Garcia Landa Alegia

Xabi Solano Maizak kontzertua
emango du datorren ostiralean,
martxoaren 31n, Alegiako Elizpe
zinema aretoan. 22:00etan hasi-
ko da emanaldia.
Zer emanaldi mota eskainiko
duzu Alegian?
Gauza berriak prestatzen ari naiz
Alegiarako. Zigor DZ eta ni ariko
gara, eta nik trikitia, gitarra eta
gitarra elektrikoa eramango di-
tut, eta zerbait berria egingo
dugu, ezberdina.
Atera berri duzun ‘Ereñotzu’
diskoko abestiak egongo
dira?
Berez, diskoaren aurkezpena
azarotik aurrera hasiko nintzela
esan nuen. Baina Alegiakoa
emanaldi berezia da, nire aspal-

diko lagun batek, nire irakasle
izan zen batek, Maixa Lizarriba-
rrek, deitu baitzidan kontzertua
egiteko; gustura noa eta tartean
disko berriaren abesti batzuk
joko ditut.
Formatu moduan, beraz, be-
rria da zuretzako ?
Eman ditut horrelako kontzer-
tuak aurretik. Adibidez aurreko-
an Urnietan izan nuen hitzaldi
bat, eta horrelakoetan ni baka-
rrik edo formatu horretan aritu
izan naiz. Aste honetan ere Laz-
kaon izan naiz. Berria esaten dut
gauza berri batzuk sartuko ditu-
dalako. Nik uste dut egun horre-
tan ikusi behar dela, ez dut
gehiago aurreratuko.
Horrek ere animatu dezake
jende gehiago kontzertura jo-
atera.

Martxoaren 19ko
galdeketa 

J oan den martxoaren 19aren
harira, Tolosako EAJk eta
EGIk ondorengoa adierazi
nahi dute: 

Galdera edozein dela ere, he-
rritarrok adierazteko, esan nahi
dugun hori esateko eskubidea
izan genuen.
Giltzarriaren ekimena argazki

bat izan daiteke, biztanleriak
modu naturalean, libre, askata-
sun osoz erabaki dezakeela era-
kusteko balio duen keinua, eta
zentzu horretan, igandean boz-
ka emateko aukera erabili nahiz
erabili ez zutenen aukera txalo-
tzekoa dela iruditzen zaigu. 
Argi dago ariketa hauek, par-

taidetza sustatzearekin batera,
guztiz demokratikoak direla, eta
oraingo hauek ondorengo galde-
keta batzuk ekar ditzaketela.

Zentzu horretan, euskaldunok
erabakitzeko eskubidearen alde-
ko aldarrikapena ariketara era-
matearekin bat egiten dugu,Gil-
tzarriaren eskutik etorritakoa
horietako bat dela aitortuz. 
Herriak ahotsa du, eta pentsa-

tzen duena adierazteko eskubi-
dea duenez, ez da da zilegi euren
burua demokratikotzat duenak
adierazpena eta herriaren boza
islatuko duen ariketa oztopa-
tzea.
Horregatik guztiagatik, igan-

dean egindako kontsulta edo
galdeketa, etorkizunera begira-
ko pauso erraldoiago baterako
adibide ere izan daiteke, ondo-
rioz, balorazioa guztiz positiboa
da.
Herriak bai baitu hitza. Galde

diezaiogun, erabakitzeko esku-
bidea sustatu, azken batean.

Tolosako EAJ eta EGI  Tolosa

GUTUNA

Sinadura bilketa 
jarri du abian Aralar
Bizirik plataformak
Erredakzioa 

Aralar Bizirik plataformak sina-
dura bilketa abiatu du Aralarren
pista berriak eraikitzeko proiek-
tuak bertan behera uzteko eska-
tzeko. Bestetik, Aralar Natur Par-
keari dagokion edozein erabaki
«naturaren babesaren menpe
jartzea» eskatzen dute «indarre-
an dagoen ingurumen legedia
errespetatuz, beharrezkoak di-
ren adituen azterketak eginez
eta gizartearen parte hartze eta
eztabaida bultzatuz». Markel
Olano diputatu nagusiari eta
Arantza Ariztimuño Mendi eta
Natur Ingurunearen zuzenda-
riari zuzendutakoa da eskaera. 

Change.org plataforman
eman daiteke atxikimendua es-
kaerari. Lehenengo astean 2.500
babes sinadura jaso dituztela
azaldu dute bultzatzaileek. 
Sinadura bilketaz gain, Aralar

Bizirik-etik Aralarko gatazka
konpontzera bidean hartzen
duen erabakia izeneko mozioa
aurkezten ari dira Enirio-Aralar
Mankomunitateko  udaletan eta
Tolosakoan, azken hau Aralar
Natur Parkeko Patronatuan par-
te hartzen duelako. Hain justu,
Tolosan gaur egingo den osoko
bilkurako gaietako bat izango da
mozioa. 
Lau eskari egiten dituzte mo-

zioaren bidez. Lehenengoa da
Saltarrikoa zein beste pista
proiektu guztiak gelditzea. Biga-
rrena, Enirio-Aralarko Manko-
munitateak 2003an onartu zuen
Ekintzen Egitamua berrikustea,
«eman daitezken erabilerak na-
turaren babesaren menpean ja-
rriz eta, onartzeko prozesuan,
herritarren parte hartzea eta ez-
tabaidari bide emanez». Hiruga-
rren puntuan, «Enirio-Aralar
mendi publikoa izanik, Manko-
munitatea erakunde gardena eta
irekia izatea» eskatzen dute, «in-
formazioa zabalduz eta Enirio-
Aralarren zainketan herritarrak
parte hartzeko bideak ipiniz».
Azkenik, laugarren eskaria herri
bakoitzak mankomunitatean
duen ordezkaritzaren inguruan
da: «Aralarren inguruko gai ga-
rrantzitsuenetan gutxienez,
udal horietako bilkuretan ezta-
baidaturiko eta bozkaturiko era-
bakia» eramatea ordezkariak
mankomunitateko batzarretara.

BILERA ORENDAINEN
Landarlan ingurumen elkarteak
eta Aralar Bizirik plataformak
antolatuta, «Aralarren egin nahi
duten ia 20 kilometroko pista
proiektuaren inguruko informa-
zio bilera» izango da bihar,
19:00etan, Orendaingo liburute-
gian. 



Saio orekatuak
asteburuan,
Herriarteko
txapelketan
Hurrengo asteburuan fase berrian
estreinatuko da Am...ona taldea eta
bigarren saioa izango dute Alegiakoek

Erredakzioa 

Lau multzotan banatuta, hama-
bi talde ari dira Gipuzkoako He-
rriarteko bertsolari txapelketa-
ren bigarren fasean. Multzo ba-
koitzean puntu gehien lortzen
dituen taldea igaroko da final er-
dietara eta horretarako, fase ho-
netan, bina saio jokatu beharko
ditu talde bakoitzak bere mul-
tzoko taldeen kontra, bat etxean
eta bestea, berriz, kanpoan. 
Eskualdeko lau taldeek hama-

bi onenen artean sartzea lortu
dute eta horietako batzuk, aurre-
ko asteburuan abiatu zuten final
laurdenetako fasea. Ostiralean,
bertso afarian, jatetxea jendez
lepo zela Karidadeko Bentakoek
Ereñotzu jaso zuten Zizurkilgo
Plaza Etxeberrin eta larunbat
gauean Alegiako taldeak Azpei-
tiko Erniarraitz 1en aurka neurtu
zituen indarrak gaztetxean ospa-
tutako saioan.

SAIO JENDETSUA ZIZURKILEN
Ostiralekoa, maila oneko saioa
izan zen, erorikorik gabea nahiz
eta une batzuetan lehertzea falta
izan zitzaion.
Lan puntuagarrietan, Iparra-

girren, arrazoiz jantzitako ber-
tsoak utzi zituzten Joseba Otae-

gik eta Aritz Zerainek. Zortziko
txikikoan, erorikorik gabe baina
ez zuten kolpeak jotzen asmatu
Haritz Mujikak eta Ibon Mine-
rrek, kotxean presaka doan lan-
gilearen eta parean lasai doan
erretiratuaren paperean. Hama-
rreko txikian ostera, ospitaleko
pailazoen paperean bertso sako-
nagoetan lan ederra eskaini zu-
ten Unai Mendizabalek eta Iñaki
Zelaiak. 
Puntu erantzunetan, Haritz

Mujikarenak izan ziren nabar-
mentzekoak, galderei erantzun
borobilak emanez. Bakarkako la-
nean ale ederrak utzi zituen Iña-
ki Zelaiak Korrikaren lekukoa
daraman atzerritarraren papere-
an, baina bereziki nabarmentze-
koak izan ziren Unai Mendizaba-
len bi bertsoak, txakurra hil
zaion itsuaren paperetik hunki-
dura eta txalo zaparrada eragi-
nez. Azken ariketa biziagoetan
sartuta, puntukako libreko lane-
an Aritz Zerainek gehixeago as-
matu zuen bidea irekitzen, Jose-
ba Otaegi bertso-lagun zuela.
Pertsonaia asmatu beharreko jo-
koan berriz, ederki pasa zuen en-
tzuleak, bereziki Karidadeko
Bentakoen kolpeak izan ziren az-
pimarratzekoak. Lan hori izan
zen ziurrenik gaueko bertsoaldi

Goian ostiraleko Zizurkilgo saioa eta behean larunbateko Alegiakoa. ATARIAN

HURRENGO SAIOAK

MARTXOAK 31, OSTIRALA

Ereñotzu.Ereñotzu - Txinparta 1. 
Ur mia elkartean, 22:30ean, bertso
saioa.

APIRILAK 1, LARUNBATA

Errenteria.Xenpelar - 7 astoren
gainean. Sindikato tabernan,
23:30ean bertso saioa. 

APIRILAK 2, IGANDEA

Villabona.Am...ona - Txingudi 2. 
Villabonako gaztetxean, 19:15ean
bertso saioa.

HURRENGO ASTEBURUAN

Irun.Apirilak 8an, larunbata, 
Txingudi 2 - 26+.  
Amezketa.Apirilak 9an, igandea,
26+ -  Am...ona, Zalbide sagardote-
gian. 
Oñati.Apirilaren 9an, igandea, 
Txinparta 1 - Karidadeko Benta,
Oñatiko Araotz auzoan.

Bertso eta kantu
afaria Ibarrako
Deportiva elkartean
IBARRA// Herrikide ikastetxeak
antolatuta, bertso eta kantu afa-
ria izan zen joan den ostiralean.
Bertsolariak, Anjel Mari Peñaga-
rikano, Bixente Gorostidi eta
Unai Muñoa izan ziren eta kantu
kantari Agirrezabalatarrak, Xan-
tos eta Joxemari. Afari ederra
eta giroa ezin hobea izan zen os-
tiral gauean Ibarran.

Azpeitian egingo da
Gipuzkoako Bertso
Eskolen Eguna
TOLOSALDEA// Egunaren ba-
rruan, igande goizean Gipuzko-
ako Eskolarteko finala jokatuko
da eta zortzi bertsolari ariko dira
kantuan. Behin finala bukatuta,
bazkalondorenerako jolasteko
eta sormenerako antzerkiaren,
bertso musikatuen, eskulanen
eta jolasen guneak izango dira
Azpeitian.

Alkizako abesbatza
jarri nahi dute
martxan maiatzean
ALKIZA// Ume zein helduentza-
ko taldeak osatu nahi dira. Infor-
mazioa 662 28 54 17 telefonoan
emango dute. Maiatza amaiera
aldera jarriko da martxan eta 
Shrabani Aranzabe izango da zu-
zendaria. Ostiral arratsaldeetan
bilduko dira umeak 17:30etik
18:30era eta helduen ordutegia
oraindik zehazteko dago.Herrikidek antolatutako bertso eta kantu afaria izan zen Ibarran. ATARIA

txalotuena. Amaitzeko, kopletan
aritu ziren bi taldeak Xanti Azur-
mendi soinujotzailearen lagun-
tzaz, baleko ariketa osatu zuten
baina bete-betean asmatu gabe
bi taldeek ere.
Amaieran, zalantza nagusi bai

bertsolarien eta baita entzuleen
artean ere. Azken emaitza: 14
puntu Karidadeko Bentarentzat,
10  Ereñotzu taldearentzat.

MAILA ALTUA ALEGIAKO SAIOAN
Parekatua eta bertso maila altu-
ko saioa izan zen larunbat gaue-
an Alegiako Gaztetxean jokatu-
takoa. 7 astoren gainean taldeko-
ekin batera Azpeitiko Erniarraitz
1 taldea igo zen oholtzara. Bertan
eskarmentu eta maila handiko
bertsolariak ziren: Beñat Lizaso,
Jokin Uranga eta Leire Ostolaza.
Alegiakoan aurrekoetatik alda-

keta bat eginda, Mikel Artola,
Imanol Irazustabarrena eta Iña-
ki Artola ziren.
Oso lehiatua eta parekatua ir-

ten zen saioa (azkenean, 12na,
berdinketa eman zuen epaima-
haiak) baina batez ere bertso
onak eta momentu umoretsuak
izan zituen saioak.
Ofiziotan aritutakoan, Iparra-

girre doinuan Irazustabarrena
eta Lizaso edo hamarreko txi-
kian Mikel Artola eta Uranga
arrazoiak bilatzeaz gain, bertso-
ak ondo josiz eta betez aritu zi-
ren. Maila berean baino umore-
tsuagoa atera zen Ostolaza eta
Iñaki Artolaren arteko zortziko
txikikoa. Dardoak botatzen ari
zitzaion paperean, gaiak eman-
dako egoera bera eta erreala, Iña-
ki pilotari izatea, nahastu zituz-
ten. Aipatzekoa da Iñaki Artola

hain gutxi arituta bertsotan era-
kutsitako tenplea eta dotorezia.
Bakarkako ariketetan oso

ondo aritu ziren. Gaia emanda
Jokin Urangak eta Mikel Artolak
bertso dotoreak egin zituzten eta
puntu erantzunetan Imanol Ira-
zustabarrenak pare-parean jo
zuen. Puntutan aritu ziren Liza-
so eta Iñaki Artola eta bertsoal-
dia ezarrita zegoena baino gehia-
go luzatu bazitzaien ere entzule-
ak berotzea lortu zuten.
Handik aurrera, ariketek ere

horretara bultzatuta, gaztetxeko
giroak goia jo zuen. Pertsonaiak
asmatzeko jolasean bikain aritu
ziren bi taldeak eta barre algara-
ka entzuleak. Anbiente horrek
koplatako saiotan izan zuen se-
gida. Alegiakoek Arkaitz Balda
izan zuten soinuarekin lagun-
duz.



ELKARTASUN KANPAINA
Herrikide ikastetxeak Mozambike, Filipinas eta Venezuelara
laguntza bidaltzeko postua jarri zuen Trianguloan. Pintxoak,
edatekoa eta ikasleek egindako poltsak jarri zituzten salgai. A. I.

PARISERAKO BIDEAN
Ikasturte amaierako bidaia ordaintzeko postua jarri zuten
Orixe ikastetxeko DBH 4. mailakoak, pintxo eta edarien la-
guntzaz. Parisera joan nahi dute apirilaren 3an, autobusez . A. I.

BERRIREKI DUGU! 
12 LANGILE ZURE ZERBITZURA

Tolosarrak dira
Euskal Herriko
muslari onenak

Joxe Mari Beldarrain eta
Paul Martin bikoteak jantzi
du txapela, Anoetan 

Erredakzioa Anoeta

Eskualdeak hartu du aurten Eus-
kal Herriko IX. Mus Txapelketa-
ren finala, Anoetak, hain zuzen.
Eta txapelak ere bertan geratu
dira. Joxe Mari Beldarrain eta
Paul Martin bikote tolosarrak
lortu zuten txapela janztea. 128
bikote lehiatu ziren, eta egun
osoko lehiaren ostean Jose Ba-
saldua eta Toño Diaz gasteizta-
rrek bigarren postuarekin kon-
formatu behar izan zuten. Hiru-
garren postua Nafarroako
Puiuko Baras Espinal eta Alfon-
so Labatentzat izan zen. 
Egun osoko festa izan zen, he-

rri bazkaria tarteko. Mus Txapel-
keta azkarreko irabazleak Rober
eta Tito izan ziren. 

Partidaz partida lehiatu ostean, 128 bikotetatik garaile izan ziren Beldarrain eta Martin tolosarrak. ATARIA

Korrikarako girotzen
Adunan eta Amezketan
herrira Korrika 
datorrela eta, beroketa
lanak egin dituzte 

Erredakzioa
Amezketa /Aduna

Korrika laster abiatuko den ho-
netan, igandea, beroketa lanak
egiteko baliatu zuten Amezke-
tan eta Adunan. Korrika gutxi,
ordea, jan eta edana izan zen na-
gusi. 
Hamaiketakoa egin zuten Ko-

rrikaren alde Amezketako fron-
toian. Jana, edana eta giro ona
aurki zitezkeen goizean. Musi-
kaz alaiturik, jende mordoa ger-
turatu zen. Festa aprobetxatuz,
Korrikarako arropa erosteko au-
kera izan zen frontoi sarreran eta
Korrika Laguntzaile egiteko au-
kera ere jarria zuten.
Egun osoko egitaraua antolatu

zuten, berriz, Adunan. Pintxo
eta sagardoarekin hasi eta bertso
bazkariarekin amaitu zuten egu-
na. 12:00ak aldera elkartu ziren
herritarrak plazan II. pintxo
lehiaketarako. Jarraian, eginda-
ko pintxoak dastatu eta sagardo
dastaketa ere egin zuten. Bertso
bazkaria zuten ondoren, Oihana
Iguaran eta Unai Mendizabal
bertsolariekin.  

Helduek ez ezik haurrek ere ederki jan zuten. IRATI SAIZAR

PUBLIKOAK BAT EGINDA
Tolosako ikastetxe publikoek bat egin zuten, eta «eskola pu-
blikoko komunitate osoaren izenean Eusko Jaurlaritzari hez-
kuntzako sare publikoa indartu eta bultzatzeko» eskaera egin
zioten. «Euskal Eskola Publiko indartsu baten aldarria gizar-
teratzeko premia larria» sentitzen dutela azaldu zuten. ATARIAPaella ederrarekin tripa beteta jarraitu ahal izan zuten musean. ATARIA / A. IMAZ

Irisgarritasuna
hobetzeko, obretan

Erredakzioa Tolosa

Berazubi eta suhiltzaileen biri-
bilgunearen arteko irisgarritasu-
na hobetzeko lanak direla eta,
trafiko aldaketak izango dira, eta
bi hilabete inguru irautea aurrei-
kusten dute Tolosako Udaletik.
Erabiltzaileek beraz ondoren-

go trafiko aldaketak kontuan
izan beharko dituzte: batetik,
Kondeaneko aldapa itxita egon-

go da suhiltzaileen biribilgune-
rako noranzkoan. Horren ondo-
rioz, suhiltzaileetatik Santa Kla-
rako biribilgunerako noranzko-
ak bi norabideak hartuko ditu,
aldizka, semaforo baten bidez.
Eta bestetik, Martin Jose Iraola
kaleko aldapa itxita egongo da bi
noranzkoetan. Kondeanekoko
aldapatik Berazubiko biribilgu-
nerako errepidea eta Berazubiko
biribilgunetik suhiltzaileen biri-
bilgunerartekoa ere itxita egon-
go dira. Aparkalekua, ordea, za-
balik egongo da eta Iurreko biri-
bilgunetik barrena joan ahal
izango da bertara. 

Tolosako Berazubi 
auzoa eta suhiltzaileen
biribilgunearen artean
hasi dira lanek

ASKATASUNA ESKATUZ
Asteasuko plazan, elkarretaratzea egin zuten Nekane Txapar-
tegiren askatasuna eskatzeko, «estradiziorik ez» lelopean. Ne-
kane Libre plataformak mobilizazioak iragarri zituen apirila-
ren 6rako, Bilbon Suitzako kontsulatuaren atarian eta Astea-
sun. Eskualde mailako manifestazioa egin nahi dute. J. MIRANDA Pintxo eta sagardo dastaketarekin hasi zuten Korrika Eguna. I. SAIZAR



ELKARTASUN KANPAINA
Herrikide ikastetxeak Mozambike, Filipinas eta Venezuelara
laguntza bidaltzeko postua jarri zuen Trianguloan. Pintxoak,
edatekoa eta ikasleek egindako poltsak jarri zituzten salgai. A. I.

PARISERAKO BIDEAN
Ikasturte amaierako bidaia ordaintzeko postua jarri zuten
Orixe ikastetxeko DBH 4. mailakoak, pintxo eta edarien la-
guntzaz. Parisera joan nahi dute apirilaren 3an, autobusez . A. I.

BERRIREKI DUGU! 
12 LANGILE ZURE ZERBITZURA

Tolosarrak dira
Euskal Herriko
muslari onenak

Joxe Mari Beldarrain eta
Paul Martin bikoteak jantzi
du txapela, Anoetan 

Erredakzioa Anoeta

Eskualdeak hartu du aurten Eus-
kal Herriko IX. Mus Txapelketa-
ren finala, Anoetak, hain zuzen.
Eta txapelak ere bertan geratu
dira. Joxe Mari Beldarrain eta
Paul Martin bikote tolosarrak
lortu zuten txapela janztea. 128
bikote lehiatu ziren, eta egun
osoko lehiaren ostean Jose Ba-
saldua eta Toño Diaz gasteizta-
rrek bigarren postuarekin kon-
formatu behar izan zuten. Hiru-
garren postua Nafarroako
Puiuko Baras Espinal eta Alfon-
so Labatentzat izan zen. 
Egun osoko festa izan zen, he-

rri bazkaria tarteko. Mus Txapel-
keta azkarreko irabazleak Rober
eta Tito izan ziren. 

Partidaz partida lehiatu ostean, 128 bikotetatik garaile izan ziren Beldarrain eta Martin tolosarrak. ATARIA

Korrikarako girotzen
Adunan eta Amezketan
herrira Korrika 
datorrela eta, beroketa
lanak egin dituzte 

Erredakzioa
Amezketa /Aduna

Korrika laster abiatuko den ho-
netan, igandea, beroketa lanak
egiteko baliatu zuten Amezke-
tan eta Adunan. Korrika gutxi,
ordea, jan eta edana izan zen na-
gusi. 
Hamaiketakoa egin zuten Ko-

rrikaren alde Amezketako fron-
toian. Jana, edana eta giro ona
aurki zitezkeen goizean. Musi-
kaz alaiturik, jende mordoa ger-
turatu zen. Festa aprobetxatuz,
Korrikarako arropa erosteko au-
kera izan zen frontoi sarreran eta
Korrika Laguntzaile egiteko au-
kera ere jarria zuten.
Egun osoko egitaraua antolatu

zuten, berriz, Adunan. Pintxo
eta sagardoarekin hasi eta bertso
bazkariarekin amaitu zuten egu-
na. 12:00ak aldera elkartu ziren
herritarrak plazan II. pintxo
lehiaketarako. Jarraian, eginda-
ko pintxoak dastatu eta sagardo
dastaketa ere egin zuten. Bertso
bazkaria zuten ondoren, Oihana
Iguaran eta Unai Mendizabal
bertsolariekin.  

Helduek ez ezik haurrek ere ederki jan zuten. IRATI SAIZAR

PUBLIKOAK BAT EGINDA
Tolosako ikastetxe publikoek bat egin zuten, eta «eskola pu-
blikoko komunitate osoaren izenean Eusko Jaurlaritzari hez-
kuntzako sare publikoa indartu eta bultzatzeko» eskaera egin
zioten. «Euskal Eskola Publiko indartsu baten aldarria gizar-
teratzeko premia larria» sentitzen dutela azaldu zuten. ATARIAPaella ederrarekin tripa beteta jarraitu ahal izan zuten musean. ATARIA / A. IMAZ

Irisgarritasuna
hobetzeko, obretan

Erredakzioa Tolosa

Berazubi eta suhiltzaileen biri-
bilgunearen arteko irisgarritasu-
na hobetzeko lanak direla eta,
trafiko aldaketak izango dira, eta
bi hilabete inguru irautea aurrei-
kusten dute Tolosako Udaletik.
Erabiltzaileek beraz ondoren-

go trafiko aldaketak kontuan
izan beharko dituzte: batetik,
Kondeaneko aldapa itxita egon-

go da suhiltzaileen biribilgune-
rako noranzkoan. Horren ondo-
rioz, suhiltzaileetatik Santa Kla-
rako biribilgunerako noranzko-
ak bi norabideak hartuko ditu,
aldizka, semaforo baten bidez.
Eta bestetik, Martin Jose Iraola
kaleko aldapa itxita egongo da bi
noranzkoetan. Kondeanekoko
aldapatik Berazubiko biribilgu-
nerako errepidea eta Berazubiko
biribilgunetik suhiltzaileen biri-
bilgunerartekoa ere itxita egon-
go dira. Aparkalekua, ordea, za-
balik egongo da eta Iurreko biri-
bilgunetik barrena joan ahal
izango da bertara. 

Tolosako Berazubi 
auzoa eta suhiltzaileen
biribilgunearen artean
hasi dira lanek

ASKATASUNA ESKATUZ
Asteasuko plazan, elkarretaratzea egin zuten Nekane Txapar-
tegiren askatasuna eskatzeko, «estradiziorik ez» lelopean. Ne-
kane Libre plataformak mobilizazioak iragarri zituen apirila-
ren 6rako, Bilbon Suitzako kontsulatuaren atarian eta Astea-
sun. Eskualde mailako manifestazioa egin nahi dute. J. MIRANDA Pintxo eta sagardo dastaketarekin hasi zuten Korrika Eguna. I. SAIZAR



KIROL EMAITZAK
Areto futbola
BIGARREN B MAILA
24. jardunaldia
Intxaurrondo-Lauburu Ibarra 1-7

Sailkapena
1. Colo Colo  58p
2. Pinseque 53p
3. Zierbena 49p
12. Lauburu Ibarra 28p
16. Intxaurrondo 9p

Hurrengo jardunaldia
Lauburu (12.)-San Juan (8.)

HIRUGARREN MAILA
24. jardunaldia
Laskorain-Elorrioko 8-3

Sailkapena
1. Bilbo  51p
2. Elorrioko 44p
3. Laskorain Ikastola 42p
14. San Jorge 15p

Hurrengo jardunaldia
Bilbo (1.)-Laskorain (3.)

Eskubaloia
ZILARREZKO MAILA
25. jardunaldia
Amenabar-Tolosa CF 25-23

Sailkapena
1. Teucro 44p
2. Barcelona B 38p
3. Zumosol 38p
16. Tolosa CF Esk. 3p

Hurrengo jardunaldia
Tolosa CF Esk. (16.)-Cisne (9.)

Futbola
HIRUGARREN MAILA
31. jardunaldia
Pasaia-Tolosa CF 2-1

Sailkapena
1. Vitoria 62p
2. Alaves B 59p
3. Portugalete 56p
18.  Tolosa CF 30p
19. Zalla 27p
20. Pasaia 21p

Hurrengo jardunaldia
Tolosa CF (18.)-Deusto (11.)

EUSKAL LIGA
26. jardunaldia
Tolosa CF-Hernani 0-3

Sailkapena
1. Zarautz 61p
2. Oiartzun 59p
3. Bizkerre 59p
4. Leioako Emakumeak 45p

9. Tolosa CF 33p
10. Pauldarrak 31p
16. Ugao 18p

Hurrengo jardunaldia
Aurrera (14.)-Tolosa CF (9.)

ERREGIONAL PREFERENTEA, 
BIGARREN MULTZOA
25. jardunaldia
Intxurre-Tolosa CF 3-5

Sailkapena
1. Bergara 58p
2. Urola 52p
3. Soraluze 44p
6. Tolosa CF 37p
16. Intxurre 12p

Hurrengo jardunaldia
Tolosa CF (6.)-Urola (2.)
Beasain (12.)-Intxurre (16.)

LEHEN ERREGIONALA, 
IGOERA FASEA, 2. MULTZOA
12. jardunaldia
Billabona-Beti Ona 6-0

Sailkapena
1. Antzuola 28p
2. Billabona 28p
3. Zarautz 25p
10. Eibartarrak 4p

Hurrengo jardunaldia
Mutriku (4.)-Billabona (2.)

Saskibaloia
EBA LIGA
22. jardunaldia
TAKE-Valle Egües 62-59

Sailkapena
1. Cantabria 19-3
2. Easo Loquillo 17-5
3. La Gallofa 17-5
11.  Mondragon Unib. 7-15
12. Ulacia Grupo 6-16
13. TAKE REDLINE 5-17
14. Venta de Baños 2-20

Hurrengo jardunaldia
Univ. Burgos (10.)-TAKE (13.)

HONDURAS
DANENA
Zizurkilgo Danena taldeak
Hondurasera futbol materia-
la bidali zuen, elkarteko ki-
deen laguntzari esker. Ame-
riketan material hori bana-
tzeko futbol txapelketa bat
antolatu zuten. Irabazleen-
tzat saria futbol oinetakoak
jarri zituzten, eta bigarren
taldearentzat Danenako eki-
pazio urdina.  ATARIA

Luzapenean irabazi zuen partida
TAKE Redline Mekanikak. ATARIA

Gipuzkoako bi
txapeldun Gipuzkoa
Ogi Berri taldean 
Tolosako txirrindulari taldea Debako Euskaldun Torneoan
izan da; Garazi Estevezek eta Izarne Maiozek kadete 
eta jubenil mailako lasterketak irabazi dituzte 

Erredakzioa Tolosa

Gipuzkoa Ogi Berri Txirrindulari
Taldeak emaitza bikainak lor-
tzen jarraitzen du errepidean.
Larunbatean Euskaldun Torne-
oaren bigarren jardunaldia joka-
tu zen Deban. Txirrindulariek
eguraldi petralari aurre egin be-
har izan zioten, euria eta hotza
izan baitziren protagonista. 
Kadeteen lasterketan, irteera

eman eta 5 kilometro ingurura
erorketa bat izan zen. Antola-
tzaileek lasterketa neutraliza-
tzea erabaki zuten. Ia lasterketa
amaieran eman zuten berriro ir-

teera, Mendaron. Orduan hel-
mugarako bidea hartu zuten, eta
esprintean Gipuzkoa Ogi Berriko
Garazi Estevez izan zen azkarre-
na, Tafallan egin bezala. Ondo-
rioz, lasterketa irabazteaz gain
Estevezek Euskaldun Torneoko
lidertza sendotu zuen Deban.
Baina hori ez zen izan sari baka-
rra, lasterketa horretan Gipuzko-
ako Txapelketa ere jokatzen bai-
tzen. Hori izan zen Garazi Este-
vezen hirugarren lorpena
larunbatean.
Jubenilek eliteekin batera

egin zuten lasterketa. Amaiera
oso berezia izan zen, talde lana

geratu zen begi bistan. Gipuzkoa
Ogi Berriko bi txirrindulari iritsi
ziren helmugako azken kilome-
troetara elkarrekin. Eukene La-
rrartek eta Izarne Maiozek bate-
ra gurutzatu zuten helmuga. Az-
ken hau izan zen lehena,
garaipenarekin Gipuzkoako txa-
pela ere jantziz. Aipatu, Eukene
Larrarte igandean mutil jubeni-
lekin aritu zela lehian Elgoiba-
rren. 90 kilometroko ibilbidean
erorikoa izan zuen 15. kilometro
inguruan. Berriro bizikletara igo
zen, baina galdutako denbora-
ren ondorioz, lasterketatik kan-
po utzi zuten epaileek. 

Izarne Maioz ezkerrean, Eukene Larrarte ondoan duela. Biak elkarrekin iritsi ziren helmugara Deban. AMAIA ETXEDONA

Espainiako
txapelketan, lau
urrezko domina 

Igarondo Urpekoak
Komunitatea

Espainiako Autonomia Erkide-
goen Arteko Hegats Igeriketa
Txapelketa larunbatean eta
igandean jokatu zen Iruñean.
Igarondo Urpekoak taldeko ige-
rilariek lau domina lortu zituz-
ten bertan. Igarondoko bost ige-
rilari izan ziren hautatuak, eta
Euskadiko selekzioarekin pasa-
tako asteburua, ederra izan da.
Garaile nagusia Irati Lakunza

izan zen, urrezko hiru domina
lortuta: 100 eta 400 metro ur az-
pikoan, eta 200 ur azaleko fro-
gan. Ikaragarrizko egoera fisiko-
an dagoela erakutsi zuen Lakun-
zak. Aurten Polonian jokatuko
den Europako Txapelketan ezus-
teko eder bat eman dezake tolo-
sarrak.

Aras Karakusek, bere egoera
onenean egon ez arren, ez zuen
akatsik egin bere froga izarrean,
eta lehia handia zegoen 100 me-
tro ur azpikoan urrezko domina
lortu zuen tolosarrak. 
Emakumezkoek brontzezko

domina irabazi zuten 4x200
erreleboan, Irati Lakunzaz gain
Maria Magro eta Olatz Eizmendi
tolosarrak igeri egin zutelarik.
Azken honek txapelketa bikaina
jokatu zuen, lehen aldiz 100 ur
azalean 50 segundotik jaitsiaz.
Maddi Goenaga juniorraren-

tzat lehen txapelketa autonomi-
koa izan da, eta bere urduritasu-
nei aurre eginez, bere markak
hobetzea lortu zuen.
Jon Espina hautatzailea ere

zoriontzekoa da, egindako talde
lan bikainagatik. 

Txakurrak eta
kirolariak, lehian
Zizurkilgo II. Mushing Txapelketa jokatu da; bi
ibartar eta ikaztegietar bat protagonista izan dira

Asier Imaz Zizurkil

Zizurkilgo II. Mushing Txapelke-
ta jokatu zen larunbatean. Giro
hotza izan arren, irudi ikusga-
rriak utzi zituzten parte hartzai-
leek bizikletaz, patinetean edo
korrika. 
Txapelketa Bikejoring laster-

ketarekin hasi zen. Zortzi parte
hartzaile irten ziren, euren txa-
kurrekin. Iban Vicente ibartarra
izan zen helmugan azkarrena,
Ekaitz Erauskin hondarribiarra-
ren aurretik. Emakumeetan bes-
te ibartar batek irabazi zuen las-
terketa, Izaskun Zabalak.
Bigarren lasterketan bi txaku-

rrekin atera ziren Imanol Cid eta
Eneko Agirre, patinetean. Zizur-
kildarra izan zen azkarrena, Cid-
en aurretik. 
Hirugarren eta azken proba

txakur krosa izan zen. Gipuzkoa-
ko Txapelketa ere jokatzen zen
bertan. Gaizka Aretzaga izan zen
lehena helmugan. Emakumee-
tan ohore hori Aida Malesentzat
izan zen. Eskualdeko lehena Ma-
ttin Jauregi izan zen, juniorretan
bigarren geratu zen ikaztegieta-
rra, Kimetz Etxabe zumaiarraren
atzetik. 50 korrikalaritik gora
izan ziren lasterketa honetan,
bakoitza bere txakurrarekin.
Mattin Jauregi lasterketa

amaieran ez zuen aitzakiarik ja-
rri: «Etxabek aurten ez dauka
aurkaririk; Espainiako txapelke-
ta ere berak irabazi zuen. Asko
entrenatzen ari da, eta txakurra

ere ondo joaten zaio. Oraingoz
ezin segiturik nabil, ikusi behar-
ko da hurrengo denboraldian».
Zizurkilgo ibilbideari dagokio-
nez, eguraldiaren eragina nabar-
mendu zuen ikaztegietarrak:
«Lokatz handia zegoen, eta bal-
dintza horietan ezin da abiadura
handirik hartu. Ahal duguna
egin dugu, baita gozatu ere». 

Autonomia erkidegoen arteko
hegats igeriketa lehia jokatu da

Goran, txakur kroseko irteera, eta beheran, bikejoring modalitatea. A. IMAZ

Goran, Aras Karakus eta Irati Lakunza. Beheran, ezker eskuin, Maria Magro,
Olatz Eizmendi eta Maddi Goenaga. IGARONDO URPEKOAK

ARGAZKI GALERIA

Zizurkilgo II. Mushing Txapel-
ketako argazki galeria www.ata-
ria.euswebgunean ikusgai. Hiru
lasterketen sailkapenak ikuste-
ko lotura TOLOSALDEKOATARIA-
ren webgunean dago, kirolak
atalean zintzilikaturik.:
www.ataria.eus/kirolak

AGENDA

Deialdiak

Alegia.Fatimafilma, Elizpe zineman,
19:00etan.
Alegia.Nigeriari buruzko erakuske-
ta. San Juan Herri eskolak antolatu-
tako erakusketa da. Kultur etxean. 
Alegia.San Juan kaleari buruzko bi-
lera informatiboa antolatu du udalak.
Urtarrileko galdeketak utzitako on-
dorioak azaldu eta udalak hartuko
dituen lehen neurrien berri emango
da. 19:00etan.
Alegia.Kiropraktikari buruzko hi-
tzaldia izango da 19:00etan, kultur
etxean. Xabier Mendiaraz fisiotera-
peuta eta kiropraktikoa izango da
hizlaria eta doakoa izango da.
Tolosa.Nyos Finlandiako taldea
izango da. Sarrera: 6 euro.
20:00etan, Bonberenean. 
Ibarra.Elkartasun Kilometroa, erre-
fuxiatuei laguntzeko. Zazpigarren
aldiz egingo du Ibarrako Uzturpe
ikastolak Elkartasun Kilometroa,
15:00etatik aurrera.  Biltzen duten
dirua Intxaurrondoko Gastronomia
Elkartearen Zaporeak proiektura bi-
deratuko dute. Ikastolako ikasle eta
irakasleak plazara jaitsi eta Emeterio
Arreseko plazara bitarteko ibilbidea
egingo dute. Ikasleek babesleakbi-
latu behar izaten dituzte eta babesle
horiek guztiek emandako laguntza-
ren araberako bueltak ematen di-
tuzte korrika. Zaporeak proiektuko
boluntarioak ere izango dira astear-
tean Ibarran, eta postu bat jarriko
dute.

FARMAZIAK

Gaur

TOLOSA.Egunekoa.Bengoetxea
Aiestaran, E. Kale Nagusia, 7. 
Telefonoa: 943 670648.
Gauekoa.Morant Barber, R. 
Zabalarreta lorategiak, 1. 
Telefonoa: 943 673849.

28 KANALA
12:30. Galdegazte.
13:30. Gaurkoan Tolosaldetik.
17:30. Gaurkoan Tolosaldetik.
20:00.Tolosako Udalaren Osoko Bil-
kura zuzenean.
21:30. Gaurkoan Tolosaldetik.

22:00.Bertsokorrika.
23:30. Gaurkoan Tolosaldetik.

ATARIA IRRATIA
09:00-11:00. Pasahitza.
Eskualdeko berriak, artearen 
txokoa, errezeta eta lehiaketa, deitu
10:45etik 10:55era. Oihana Iguaran
Kale Kantoitik.   
11:00-12:00. Hamaiketakoa.
Alegialdeko albisteak.
12:00-13:00. Entzuteko jaioak.
Musika saioa.
16:00-18:00. Zebrabidea.
18:00-20:00. Goizeko saioak 
utzitako onena. 
20:00-20:30. Kokondo.Oskar 
Tenaren musika saioa.

EGURALDIA

IKER IBARLUZEA

Gaur.Gaurkoan udaberriko
eguraldi eguzkitsu eta
egonkor bat izango dugu.

Gutxi asko, ekialdeko haizea ibiliko
zaigu. Lehen orduetan ipar-ekialde-
tik ibiliko da haizea eta ondorengo
orduetan hego-ekialdetik joko du
eta indar pixka bat hartuko du. Ho-
rrekin tenperatura nabarituko dugu
beste koxka bat gorago geratuko
dela, 17-19 gradu. Zeruari begiratuta
aitzakiarik ez dugu izango, goizean
goizetik zerua urdin mantenduko
zaigu. Baliteke erdiko orduetan, goi
hodei batzuk ikustea baina ez diote
eguzkiari inongo trabarik egingo.
ihar, eguna 00

Bihar.Eguradi goxoak bere
jarraipena izango du. Atzo-
koan baino gehiago berotu-

ko du, egun guztian zehar haizea ibi-
liko zaigu, tarteka bizi samar. Erdi eta
goi mailako geruzetan aire epela
sartuko da eta horrekin tenperatu-
rak gora egingo du. Balio altuenak
21-22 graduren bueltan kokatuko
dira. Jada bero puntu bat hartuko
dute tenperaturek. Zerua ordea zi-
kinago agertuko da; erdi eta goi mai-
lako hodei gehiago ikusiko ditugu.
Hala ere, ez dute inongo ondoriorik
ekarriko, zerua zurizka kolorearekin
ikusiko dugula baino ez.

TOLOSALDEKOATARIA-k ez du bere gain
hartzen egunkarian adierazitako
esanen eta iritzien erantzukizunik.

Proba amaituta, indarrak berristu zituzten jatekoarekin. I. SAIZAR

49. Aizkardiko Ibilaldia

Eguraldi ederrarekin egin ahal izan dute 1.024 parte hartzaileek
Aizkardiko mendi ibilaldia. Bi aukera izan dituzte kirolariek
49. edizio honetan: motza eta luzea. 

Irai Saizar Amasa-Villabona

O rdu aldaketa izanaga-
tik, hutsik egin gabe
abiatu ziren
07:00etan ibilaldi lu-
zea egin zuten 404

ibiltariak. 45 kilometro egin be-
har izan zituzten 2.500 metroko
desnibelarekin. Ibilaldi laburra
egitea aukeratu zuten 620 parte
hartzaileak ordubete berandua-
go abiatu ziren Villabonatik.
Hauek, 22 kilometroko ibilbidea
egin zuten, 1.000 metroko desni-
belarekin. Helmugara iristen
joan ziren heinean, diploma jaso
zuten eta hamaiketakoa egiteko
aukera ere izan zuten. Arratsal-
dean, oparien txanda iritsiko zen
berriz.

Proba bete izanaren lekuko jasotako diplomak. I. SAIZARUmorea ez zen falta izan. I. SAIZAR


